
Raja Indaradyumnakritam Vishnu Stotram

ராஜா இந்த³ரத்³யும்நக்ரு’தம் விஷ்ணுஸ்தோத்ரம்

ராஜா விஷ்ணும் ப்ரதுஷ்டாவ ஸாஷ்டாங்க³ம் ப்ரணிபத்ய ச ।
கேஶவம் மாத⁴வம் விஷ்ணும் கோ³விந்த³ம் மது⁴ஸூத³நம் ॥ 94॥
பத்³மநாப⁴ம் ஹ்ரு’ஷீகேஶம் ஶ்ரீத⁴ரம் ச த்ரிவிக்ரமம் ।
தா³மோத³ரம் வாஸுதே³வம் ஶ்ரீஹரிம் கம்ப⁴ராஸுதம் ॥ 95॥
கோ³பாலபா³லம் ராதே⁴ஶம் ஶ்ரீஶம் ரமேஶ்வரம் ப்ரபு⁴ம் ।
அநாதி³ஶ்ரீக்ரு’ஷ்ணநாராயணம் ஶ்ரீபுருஷோத்தமம் ॥ 96॥
மஞ்ஜுளேஶம் பார்வதீஶம் ப்ரபே⁴ஶம் மாணிகீபதிம் ।
லக்ஷ்மீநாராயணம் ஹம்ஸாஜயாநாத²ம் நமாம்யஹம் ॥ 97॥
ஶங்க²சக்ரக³தா³ஶார்ங்க³வநமாலாவிபூ⁴ஷணம் ।
லோகநாத²ம் ஜக³ந்நாத²ம் ஶ்ரீநாத²ம் ப்ரணமாம்யஹம் ॥ 98॥
அக்ஷரேஶ ச முக்தேஶ லலிதேஶ நமோऽஸ்து தே ।
அவதாரேஶ தே³வேஶ வ்யூஹேஶ ச நமோऽஸ்து தே ॥ 99॥
ஈஶ்வரேஶ ச மாயேஶ து³ர்கே³ஶ ஜாஹ்நவீபதே ।
ஜீவேஶாऽநந்தயஜ்ஞேஶ யஜ்ஞாதி⁴ப நமோऽஸ்து தே ॥ 100॥
வேதா³த்மகாய காந்தாய த⁴ர்மபுத்ராய தே நம: ।
ப்³ரஹ்மவ்ரதத⁴ராயாऽத்ரிகு³ணாய ச நமோऽஸ்து தே ॥ 101॥
ப்ரக்ரு’தீஶாய ஶாந்தாய வைகுண்ட²ஸ்தா²ய தே நம: ।
ந்ரு’ஸிம்ஹமத்ஸ்யவாராஹகூர்மரூபாய தே நம:॥ 102॥
ஸாது⁴வேஷத⁴ராயாதி³காரணாய ச தே நம: ।
ஸஹஸ்ரஶிரஸே வேத்³யபுருஷாய ச தே நம:॥ 103॥
அஸுராணாம் த³மநார்த²ம் த்⁴ரு’தரூபாய தே நம: ।
ஹிரண்யக³ர்ப⁴ரூபாயாऽம்ரு’ததா⁴ம்நே ச தே நம:॥ 104॥
ஸர்வக³ர்பா⁴ய க்ரு’ஷ்ணாயாऽந்தராத்மநே ச தே நம: ।

ஸ்ரஷ்ட்ரேऽவித்ரே ச ஸம்ஹர்த்ரே கார்யரூபாய தே நம:॥ 105॥
ஸர்வதி³க்பாலரூபாய லோகபாலாத்மநே நம: ।
அர்த⁴நாரீஸ்வரூபாய த்ரிதே³வாய ச தே நம:॥ 106॥
அநந்தாऽऽநந்த³நித⁴யே ப்³ரஹ்மதா⁴ம்நே ச தே நம: ।
கர்மப²லப்ரதா³த்ரே தே சாऽந்த:ஸ்தா²ய நமோ நம:॥ 107॥
ஸௌராஷ்ட்ரக்ரு’தவாஸாய ஶ்ரீக்ரு’ஷ்ணாய பராத்மநே ।
கோடிகோ³பீகாந்த துப்⁴யம் ஸுக²தா³ய நமோ நம:॥ 108॥
ப்³ராஹ்மதேஜஸே க்ஷத்ராணாம் வீர்யரூபாய தே நம: ।
விஶாம் ஸம்பத்ஸ்வரூபாய ஶரண்யாய ச தே நம:॥ 109॥
பாதிவ்ரத்யஸ்வரூபாய பத்நீவ்ரு’ஷாய தே நம: ।
ஸதோ³ர்த்⁴வரேதஸே க்ரு’ஷ்ண மோக்ஷதா³ய ச தே நம:॥ 110॥
ஸாது⁴ஷு ஸர்வதா³ஸ்தா²த்ரே பா³லரூபாய தே நம: ।
நமோ ப⁴க்தமந:காமபூரகாய நமோ நம:॥ 111॥
ஜ்ஞாநதா³ய ததே²ச்சா²ஸம்ப்ரதா³ய யத்நதா³ய ச ।
க்ரியாதா³த்ரே ப²லதா³த்ரே போ⁴க்த்ரே போ⁴க்³யாய தே நம:॥ 112॥
ப்ரகாஶாய பரேஶாய ஜீவஸ்தா²ய ச தே நம: ।
ஸர்வதே³ஹிநிவாஸாய ஶக்தியோக்³யாய தே நம:॥ 113॥
அசிந்த்யகு³ணதா⁴ம்நே தே தி³வ்யதே³ஹாய தே நம: ।
அபாரைஶ்வர்யதா⁴த்ரே தே த்³ரு’ஶ்யரூபாய தே நம:॥ 114॥
அத்³ரு’ஶ்யரூபரூபாய நித்யஜ்ஞாய ச தே நம: ।
ஸர்வதத்த்வஸ்வரூபாய மண்ட³பாய ச தே நம:॥ 115॥
பஞ்சாக்³நிக்ரு’தரூபாய வ்ரதஸ்தா²ய ச தே நம: ।
புண்யதா³ய மஹேஶாய ஸர்வேஶாய ச தே நம:॥ 116॥
ஸர்வது:³க²விநாஶித்ரே வஹ்நிரூபாய தே நம: ।
நமோऽஸ்து ஸ்ருக்ஸ்ருவாத்³யாத்மயஜ்ஞபாத்ராய தே நம:॥ 117॥
த³க்ஷிணாபதயே துப்⁴யம் சாஶீர்வாதா³ய தே நம: ।
த்ரு’ப்தயே ஶாந்திரூபாய ரஸரூபாய தே நம:॥ 118॥

ஸர்வேந்த்³ரியநிவாஸாய ஸத்யகாமாய தே நம: ।
ஆதி³த்யாதி³ஸ்வரூபாய வ்ரு’ஷரூபாய தே நம:॥ 119॥
நமஸ்காரஸ்ய பாத்ராயாऽர்பணபாத்ராய தே நம: ।
த்வத்ப்ரஸாதா³த் க்ரு’பாஸிந்தோ⁴ யஜ்ஞஸித்³தி⁴ர்மமாऽப⁴வத் ॥ 120॥
கரம் க்³ரு’ஹாண மே விஷ்ணோ யதா² பத்நீகரம் வர: ।
தே³ஹி மே சரணே வாஸம் நாந்யம் வ்ரு’ணோமி கேஶவ!॥ 121॥
இதி ஶ்ரீலக்ஷ்மீநாராயணீயஸம்ஹிதாயாம் ப்ரத²மே க்ரு’தயுக³ஸந்தாநே 561-

அத்⁴யாயாந்தர்க³தம்
ராஜா இந்த³ரத்³யும்நக்ரு’தம் விஷ்ணுஸ்தோத்ரம் ஸம்பூர்ணம் ।
லக்ஷ்மீநாராயணீயஸம்ஹிதா । க²ண்ட³ 1। அத்⁴யாய 561/94-121॥

